
mlu zitengsya

maki lela beh alang rgyax ga kyan zitengsya na la’i ga ini piyux, siga
miyuk m’was ppwasan biru mrkyas Iga, yaba yaya hani ba” mnglung ma aki
naha bisun zitengsya la’i hani la, baha mcwa halan m’was biru ppwasan biru
mrkyas ga theya hayi, yaba yaya uyi ga mosa mtiyaw rgyax than pila, iyat
kba mosa magan malax m’was biru la’i naha, mosa la’i naha nanak khani
mwabh sali la, baha mcwa ungat basu lgan uyi, nanu yaba yaya hani ga ba’
mbayi zitengsya sbey naha la’i Igan nya mosa m’was biru ru mwabh sali.

aring cami cipuy lga yaba ru yaya myan wan calax la, baha mcwa yaba
mu mnglung Ihangan cami nya tugan la’i hani, wayan mtiyaw mlu xune ini
aki beh myan, nanu tugan mtswe myan sgagay cami ini cami s’un, suyan mu
mlikuy ga p’was biru ppwasan biru mrkyas la, siga kyan c’oli psba hiya
kngun mlu ya’eh na ¢’oli Iga mosa ya’eh babaw nya la, nanu mama mu
Yawi ga si nya rasi mlahang suyan mu mlikuy, mama mu Yawi ga Bokusi
mlahang kyokay tyawun nya, psong mosa mlahang kyokay inu lga nanu
maki kya la, suyan mu uyi Iga si glu utux sali mama mu maki ’byan ki’an
Bokusi beh kyokay kya, cami sswe mu knerin iya ga nyu cami m’was biru
pwasan la’i beh alang myan nanak, nanu si cami ms’un mlu mosa m’was

biru ru malax m’was biru.

mhngi ryax lga suyan mu mlikuy mlu zitengsya mwah sali, m’es caku
ci ms’un cami tugan mtswe myan, ms’un cami suyan mu mlikuy ga, showay
ci lungan mu ru kyan stman lungan mu uyi, baha mcwa aring cami cipuy
nya ga suyan mu mlikuy ba’ ci mlahang cami, ini cami nya tlihi c¢’ol..

mhngi ryax ga mlu zitengsya mwah sali suyan mu mlikuy, plgan pngan
cami nya zitengsya nya su’un miray utux alang myan, masu myan miray
alang lga rasun cami nya beh pwasan biru tanux halang miyi alang myan
kya, psba’an cami nya san kenu mlu zitengsya, ana caku mngungu ci
tkba zitengsya ga, suyan mu nyu psba cami, nanu lokah caku ci tkba loyi,
memaw caku toruy tkba zitengsya ru yinga caku ci tuli loyi, ana nyu
memaw magan ilis, skahun caku me’ lokah ke suyan lga, thoyay caku tkba
kba mlu zitengsya la.

mhngi ryax lga suyan mu mlikuy mwah sali ga, swalun caku nya
mlu zitengsya nya miray beh tanux sali myan, babaw nya Iga mnaga caku
kryax mhngi na ryax hani la, swalun caku nya ana mlu zitengsya nya suyan

mu hani, baha mcwa mlu zitengsya na yaw hani Iga wayan mu sli calay la.

